
ஓங்காரஸஞ்ஜாதஸமஸ்தவேத³புராணபுண்யாக³மபூஜிதாய ।
ஓங்காரவர்ணப்ரதிபாதி³தாய ஓங்காரரூபாய நம: ஶிவாய ॥ 1॥
நகா³தி⁴வாஸாய நிராமயாய ப⁴ஸ்மாங்க³ராகா³ய ப⁴யாபஹாய ।
தே³வாதி³தே³வாய தி³க³ம்ப³ராய தஸ்மை நகாராய நம: ஶிவாய ॥ 2॥
மத்தேப⁴சர்மாம்ப³ரபூ⁴ஷணாய மாராந்தகாராய மஹேஶ்வராய ।
சந்த்³ரார்கவைஶ்வாநரலோசநாய தஸ்மை மகாராய நம: ஶிவாய ॥ 3॥
ஶிவாய கௌ³ரீவத³நாரவிந்த³ஸூர்யாய த³க்ஷாத்⁴வரநாஶநாய ।
ஶ்ரீநீலகண்டா²ய ஶிவாப்ரியாய தஸ்மை ஶிகாராய நம: ஶிவாய ॥ 4॥
வாகீ³ஶகும்போ⁴த்³ப⁴வகௌ³தமாதி³முநீந்த்³ரவந்த்³யாய முநீஶ்வராய ।
த்ரைலோக்யநாதா²ய புராந்தகாய தஸ்மை வகாராய நம: ஶிவாய ॥ 5॥
யஜ்ஞஸ்வரூபாய ஜடாத⁴ராய பிநாகஹஸ்தாய ஸநாதநாய ।
நித்யாய ஶுத்³தா⁴ய நிரஞ்ஜநாய தஸ்மை யகாராய நம: ஶிவாய ॥ 6॥
ஷட³க்ஷரமித³ம் ஸ்தோத்ரம் ய: படே²ஞ்சி²வஸந்நிதௌ⁴ ।
ஶிவலோகமவாப்நோதி ஶிவேந ஸஹ மோத³தே ॥ 7॥
ப்ராத:காலே ஶிவம் த்³ரு’ஷ்ட்வா நிஶாபாபம் விநஶ்யதி ।
மத்⁴யாஹ்நே க்ரு’தமாஜந்ம ஸாயாஹ்வே ஸப்தஜந்மஸு ॥ 8॥
மேருகாஞ்சநத³த்தாநாம் க³வாம் கோடிஶதைரபி ।
பஞ்சகோடீதுரங்கா³நாம் தத்ப²லம் (ஶிவ)லிங்க³த³ர்ஶநம் ॥ 9॥
॥ இதி ஶ்ரீஶிவஷட³க்ஷரஸ்தோத்ரம் ஸம்பூர்ணம் ॥

